
ODA EKONOMIKE E MAQEDONISË VERI-

PERËNDIMORE 
 

Oda Ekonomike e Maqedonisë Veri-Perëndimore 

(OEMVP) është themeluar në bazë të ligjit për Odat 

Ekonomike të Maqedonisë së Veriut në vitin 2005 në 

Tetovë. Në kuvendin konstitutiv të OEMVP-së kanë 

marrë pjesë 122 ndërmarrje të cilët njëherit ishin edhe 

122 anëtarët e parë të OEMVP-së. Pas dy viteve 

funksionimi në Tetovë selia e saj zhvendoset në Shkup 

dhe në të njejtën kohë rritet për dyfish numri i 

anëtarëve por edhe zgjerohet stafi administrativ.    

Këtë vit 2020 OEMVP shënon 15-vjetorin e 

themelimit të saj. Gjatë këtyre 15 viteve funksionimi i 

OEMVP-së ishte vazhdimisht në mbështjetje dhe 

përkrahje të bizneseve që operonin në vend si dhe ishte 

zëri i biznesit në krijimin e ambientit biznesor sa më të 

favorshëm. 

OEMVP 15 vite ishte dhe vazhdon të jetë institucion 

kyç në eko-sistemin afarist në vend duke ofruar 

gjithmonë partneritet konstruktiv me institucione 

shtetërore dhe ato ndërkombëtare, njëashtu korrektor 

i politikave makroekonomike, nxitës i zhvillimit të 

qëndrueshëm ekonomik. Me rastin e shënimit të 15 

vjetorit të themelimit të OEMVP-së, janë të parapara një 

numër i madh i aktiviteteve në Odë. 

OEMVP orvatet për inkuadrimin e sa më shumë 

ndërmarrjeve. Sot OEMVP numëron diku mbi 1.900 

anëtarë – ndërmarrje që veprojnë në sektorë të 

ndryshëm dhe që janë pozicionuar në të gjitha rajonet 

në vend. 

Gjatë këtyre pesëmbëdhjetë viteve, OEMVP ka 

organizuar 156 punëtori, 146 tryeza të rrumbullakëta, 

mbi 1250 takime dhe punëtori bilaterale, 13 forume si 

dhe ka inicuar mbi 12 bashkëpunime rajonale, me të 

cilat janë përfshirë rreth 3.700 ndërmarrje aktive. 

Gjithashtu ka organizuar 38 info sesione dhe një analizë 

të detajuar për Zonën e Vizbegut si dhe mbi 100 

iniciativa ligjore vetanake dhe në kuadër të projekteve.  

Poashtu, në vitin 2019 OEMVP-ja organizoi edhe eventin 

më të madh rajonal, ku pjesëmarrës ishin kompani nga 

Maqedonia e Veriut, Kosova dhe Shqipëria, ku kishte më 

shumë se 350 pjesëmarrës dhe mbi 100 takime B2B. 

OEMVP është përfaqësuese legjitime e interesave të 

komunitetit të biznesit në Maqedoninë e Veriut, gjë që 

kontribuon për zhvillimin e ndërmarrjeve, ndërsa 

profesionalizmi dhe vendosmëria ndihmon për afrimin 

e biznesit dhe shoqërisë drejt vlerave evropiane dhe 

botërore. Falë kësaj, OEMVP me sukses zbatoi një 

numër të madh projektesh të mbështetur nga Bashkimi 

Evropian si dhe USAID, të cilët janë menduar kryesisht 

për ndërtimin dhe fuqizimin e kapaciteteve të odave 

dhe ndërmarrjeve. OEMVP në periudhën kohore 2016-

2019 është kyç në 4 projekte, të mbështetura nga USAID 

dhe Bashkimi Evropian. 

Për të qenë më afër ndërmarrjeve, në vitin 2012 

OEMVP organizon “ Karvanin e Odës”, si mundësi 

kontakti të drejtpërdrejtë me ndërmarrjet dhe mundësi 

për t’i vështruar nga afër problemet me të cilat 

përballohen ndërmarrjet gjatë punës së tyre. OEMVP ka 

realizuar dhe karavanin financiar në vitin 2017.  Nga viti 

2018 ky aktivitet është zëvendësuar me "Road-show" të 

OEMVP-së me qëllim që kontakti të jetë më i 

personalizuar. Deri më tani janë vizituar diku 80 

ndërmarrje në teren.  

Në periudhën 2016-2019 OEMVP ka trajnuar mbi  10 

praktikantë prej të cilëve mbi 5 i ka ndal si pjesë e stafit 

ekzekutiv.  
OEMVP është një nga iniciatorët e “Sipërmarrësit të 

Vitit” që nga viti 2006, i cili paraqet manifestim që bën 

shpërblimin e sipërmarrësve mikro më të suksesshëm. 

Që nga viti 2010, është bërë tradicionale mbajtja e 

manifestimit “TOP 100” për shpalljen e 100 

ndërmarrjeve më të suksesshme të vitit paraprak. 

Anëtarët e OEMVP-së zbatojnë mbështetje dhe 

praktika korporative për përgjegjësi shoqërore. 

OEMVP në periudhën katër vjeçare (nga 2016 deri në 

2019) ka ofruar 7 shërbime të reja: Informatorin 

ekonomik Economicus, DOBIA, Juris dhe Juris Alarm-in, 

Çertifikatën e origjinës, Platformën digjitale B2B si dhe 

Deskun e Shërbimeve. Poashtu, në vitin 2017 në kuadër 

të OEMVP-së është themeluar Qendra për përkrahje të 

bizneseve CREATE HUB. 

PËRMBLEDHJA EKZEKUTIVE 

 

Oda Ekonomike e Maqedonisë Veri-Perëndimore 

(OEMVP) u themelua në Tetovë në vitin 2005 me 122 

anëtarë. Pas dy vitesh OEMVP u zhvendos në Shkup. 

OEMVP në vitin 2015 e shënoi jubileun e saj - 10 vjet të 

themelimit të saj. Sot në OEMVP ka mbi 1,900 anëtarë - 

kompani nga sektorë të ndryshëm dhe nga të gjitha 

rajonet e vendit. 

Në bazë të situatës në vend, nevojave prioritare, 

aktiviteteve e aktorëve të tjerë, si dhe vetë rolin e saj, 

OEMVP e definon strategjinë e saj në Planin e Punës për 

vitin 2020 – 2023.  

Vizioni i OEMVP-së është që të jetë lidere në 

përfaqësimin e interesave të biznesit dhe krijimin e një 

mjedisi të favorshëm për zhvillim. Misioni i OEMVP-së 

është të organizojë, avancojë, mbrojë dhe promovojë 

interesat e biznesit brenda dhe jashtë vendit, sëbashku 

me sfidat e konkurrencës globale. Vlerat e OEMVP-së 

janë: pjesëmarrja, sipërmarrësia dhe inovacionet, 

transparenca, partneriteti, qëndrueshmëria dhe qasja e 

barabartë. 

OEMVP përcakton katër objektiva strategjike dhe 

një objektiv horizontal: zbatimi i drejtë i legjislacionit si 

parakusht për shtetin e së drejtës dhe formalizimin e 

ekonomisë gri; resurset humane si shtyllë kryesore e 

çdo biznesi; promovimi i sipërmarrësisë, inovacionit, 

konkurrencës dhe rajonalizimit të bizneseve; OEMVP – 

Odë me kredibilitet dhe prestigj, e aftë për të tërhequr 

anëtarë të ri dhe e gatshme për partneritete të 

fuqishme për ndikim më të madh dhe OEMVP me 

organizim efektiv dhe profesionalitet dhe kompetencë 

të dëshmuar. Si qëllim horizontal, i cili përputhet me të 

gjitha gjërat e tjera, vazhdon të ngelet edhe angazhimi i 

OEMVP-së për zhvillim të barabartë rajonal. 

Për të arritur këto qëllime OEMVP do të punon 

përmes avokimit, zhvillimit të kapaciteteve dhe 

sigurimin e portofolios së shërbimeve adekuate për 

ndërmarrjet. Shërbimet të cilat OEMVP do të sigurojë 

për anëtarët përfshijnë më shumë risi. 

OEMVP do të vazhdojë t'u jep përparësi përfshirjes 

së ndërmarrjeve mikro, të vogla dhe të mesme (NMVM-

të), me theks të veçantë mbi gratë, të rinjtë dhe zonat 

rurale, që punojnë në hapësirën veri-perëndimore të 

Maqedonisë së Veriut. OEMVP do të fillojë konsultimet 

me anëtarësinë për të zgjeruar shtrirjen gjeografike prej 

pjesës veri-perëndimore të Maqedonisë së Veriut në të 

gjithë territorin e saj.  

1. KORNIZA 
 

Strategjia u miratua në vitin 2020, vit në të cilin 

Republikën e Maqedonisë së Veriut e presin dy 

vendimet kyqe për anëtarësimin e plotë në Aleancën 

NATO dhe njëherit pritet që të merret data për fillimin e 

negociatave për anëtarësim në Bashkimin Evropian. 

Zgjedhjet e parakohshme parlamentare te caktuara për 

në Prill të vitit 2020 edhe si pasojë e mos marrjes së 

datës per fillimin e negociatave me BE-në akoma më 

shume si duket do të veshtirësojnë klimën e të bërit 

biznes, edhe pse bizneset sikur ngadalë po tregojnë 

aftësi për tu bërë imune ndaj proceseve zgjedhore. 1 

Mosmarrja e datës për fillimin e negociatave për 

anëtarësim në BE vitin e kaluar (2019) kishin impakt 

negativ në pritjet e biznesve, por ekonomia e vendit në 

dy vitet e fundit arrinë të ketë rritje të PBV-së mbi 3.5%. 

Anëtarësimi i plotë në Aleancën Euro-Atlantike të 

NATO-s dhe marrja e datës për fillim të bisedimeve për 

anëtarësim në BE do të ketë ndikim shumë pozitiv në 

ambientin biznesor që ndikon në klimën e investimeve 

të kompanive vendore por edhe mundësitë për thithje 

të investimeve të huaja direkte. 

 
1 Në kohën e publikimit të Planit të punës të OEMVP-së, Maqedonia e Veriut më 

datë 24.03.2020 filloi negociatat për anëtarësim në BE-në dhe më datë 

27.03.2020 u bë zyrtarisht anëtare e plotëfuqishme e NATO-s 

Ambienti afarist i të bërit biznes sipas Indeksit Global 

të Konkurrueshmërisë mban pozitat 82-84 nga 140 në 

dy vitet e fundit i cili tregon mjaft se në çfarë pozite 

gjendet ekonomia vendore në nivel botëror.   

Zbatimi i drejtë dhe jo-selektiv i legjislacionit ende 

ngecë si dhe lufta kundër korrupsionit dhe sundimit të 

ligjit. Progres i konsidrueshëm vërehet në politikat e 

inspektorateve të cilat bëjnë kontrolle për 

përputhshmërinë me ligjet në fuqi ku kemi një kthesë 

pozitive pas shumë viteve, në rastet e gjetjeve të 

parregullësive më të vogla niveli i vërejtjeve është rritur 

dhe dukshëm janë ulur ndëshkimet direkte ndaj 

bizneseve. Problem tjetër në fushën e rregulativës 

ligjore janë konsultimet provizore me komunitetin e 

biznesint duke mos i marr parasysh pjesën dërmuese të 

propozimee të cilat dalin nga Odat ekonomike.  

Qasja në financa për bizneset në Maqedoninë e 

Veriut ende mbet pengesë kyçe drejt rritjes së 

investimeve por edhe implementimin e inovacioneve 

dhe teknologjive të reja. 

Njëra nga pengesat kryesore për sektorin e biznesit 

në Maqedoninë e Veriut mbetet të jetë qasja në financa. 

Rritja e ndërmarrjeve është kufizuar vetëm deri në 

lartësinë e mjeteve financiare vetanake ose me 

ndihmën e rrjeteve joformale. Kapaciteti i plotë i 

ndërmarrjeve, e sidomos i anëtarëve të OEMVP-së nuk 

mund të arrihet pa një financim përkatës të jashtëm. 

Bankat shpesh theksojnë se projektet e qëndrueshme 

me nivel të pranueshëm të rrezikut financohen nga 

bankat. Përkundër kësaj, ndërmarrjet pretendojnë se 

pragu i rrezikshmërisë së pranueshme është shumë i 

lartë dhe se bankat nuk bazohen mbi vlerësimin e 

biznesit, por mbi sigurimin e mundshëm, i cili 

shpeshherë është tepër i lartë. 

Brengosës është përqëndrimi i ndërmarrjeve në 

Shkup kundrejt pjesës tjetër të vendit. Ai është më i lartë 

në numër dhe më përparimtar në kryeqytet, sesa në 

pjesët tjera, e sidomos në zonat rurale. Vendi po 

përballet me një sfidë të madhe në sigurimin e zhvillimit 

të barabartë rajonal.  

2. ROLI I OEMVP-SË DHE I AKTORËVE 

TJERË 
 

2.1. ARRITJET E DERITANISHME TË OEMVP-SË 
 

Oda Ekonomike e Maqedonisë Veri-Perëndimore 

(OEMVP), që nga themelimi i saj në vitin 2005, me diku 

rreth 122 anëtarë, për pesëmbëdhjetë vite u zhvillua në 

një Odë e cila numëron mbi 1.900 anëtarë. Dy vite pas 

themelimit, OEMVP u zhvendos nga Tetova në Shkup. 

OEMVP në këtë vit 2020 shënon 15-të vjetorin e 

funskionimit të saj. Në këtë periudhë pesëmbëdhjetë 

vjeçare OEMVP ishte në mbështetje të vazhdueshme të 

biznesit në vend duke qenë zëri i vetëm i nevojave dhe 

problemeve të biznesit dhe në të njejtën kohë aktive në 

propozim masat për përmirësim dhe avancim të 

ambientit afarist në vend. Që ky përkushtim profesional 

dhe për të mirën e biznesit në vend të kurorëzohet që 

70% të platformës ekonomike të prezantuar para 

qeverisë inkorporohet në programin qeveritar të kësaj 

Qeverie. 

 Në Strategjinë paraprake për vitet 2016 – 2019, 

OEMVP definoi vizionin dhe misionin e vet, si dhe pesë 

objektivat strategjik: 

1. legjislacioni më i mirë dhe aplikimi i tij më i 

ndershëm, joselektiv dhe fer si parakusht për 

sundim të së drejtës; 

2. qasja e përmirësuar në financa duke 

përfshirë edhe mënyrën përmes formave 

inovative të financimit, investimet e 

përbashkëta dhe kapitale, si dhe qasja e 

përforcuar te fondet e vendit dhe ato të 

huaja.    

3. promovimi i sipërmarrësisë (shoqërore), 

inovacioneve, i konkurrueshmërisë, i 

përgjegjësisë shoqërore të ndërmarrjeve 

dhe i rajonalizimit/ndërkombëtarizimit të 

bizneseve; 

4. OEMVP – Odë me kredibilitet dhe 

reputacion, e aftë për të tërhequr anëtarë të 

ri me komunikim të përmirësuar me aktorët 

e huaj dhe e gatshme për partneritete të 

fuqishme për ndikim më të madh; 

5. OEMVP me organizim efektiv dhe 

profesionalitet dhe kompetencë të 

dëshmuar; 

Si qëllim horizontal, i cili përputhet me të gjitha 

qëllimet tjera, OEMVP përcaktoi se do do të promovojë 

zhvillimin e barabartë rajonal 

Disa nga aktivitetet që kanë kontribuar  më shumë 

për arritjen e objektivave të OEMVP-së janë: 

“Sipërmarrësi i Vitit”, i bashkëorganizuar që nga viti 

2006, manifestimi për shpërblimin e sipërmarrësve më 

të suksesshëm, dhe “Top 100” për shpalljen e 100 

ndërmarrjeve më të sukseshme të vitit, që nga viti 2010. 

OEMVP tenton të përfshijë ndërmarrje mikro, të 

vogla dhe të mesme (NVM), me theks të veçantë mbi 

gratë, të rinjtë, zonat rurale, të cilat veprojnë në 

territorin e Maqedonisë Veri-Perëndimore. 

 

2.2. AKTIVITETET E QEVERISË DHE TË 

AKTORËVE TJERË 
 

2.2.1. POLITIKAT DHE AKTIVITETET QEVERITARE 

OEMVP në platformën për zhvillim ekonomik të 

Maqedonisë së Veriut parasheh një rritje prej mbi 4% të 

PBV-së që të arrihet një zhvillim më i përshpejtuar 

ekonomik që do të kontribuon në zbutjen e problemeve 

shoqërore në vend të cilat janë trashëguar nga ish 

sistemi socialist e që janë niveli i lartë i varfërisë dhe 

nivel i papunësisë në vend si dhe përkrahjen  më të 

madhe të kompanive vendore përballë atyre të hujave. 

Masat e qeverisë për përkrahje të ekonomisë dhe 

nxitjen e zhvillimit janë: 

-përmirësimi i klimës së biznesit dhe rritja e 

konkurrueshmërisë së kompanive vendore. Masa 

kryesore paraqet përkrahja financiare për investimet e 

kompanive të cilat mund të arrijnë deri në 50% nga 

investimi i bërë nga kompanitë qofshin ato vendore ose 

të huaja me modalitete të ndryshme të cilat ngërthehen 

në Ligjin për Përkahje Financiare të Investimeve të cilat 

i jep direkt qeveria, por në të njejtën kohë Fondi për 

Inovacione ofron grante të ndryshme për procese 

inovative, teknologji të ndryshme etj. Njëashtu në këtë 

fushë qeveria vepron drejt zvogëlimit të birokracisë dhe 

administratës por edhe ofrimin e shërbimeve të 

ndryshme online të cilat eliminojnë faktorin njeri dhe 

rrisin efikasitetin e punës dhe minimizojnë vonesat 

kohore dhe shpenzimet shtesë. 

Rritja e konkurrushmërisë së kompanive vendore, 

nëpërmjet nxitjes së bashkëpunimit me kompanitë e 

huaja në ZTIZH, lidhje në zinxhirin e ofertës, përkrahje 

për kompanitë që të krijojnë sektorë për hulumtim dhe 

zhvillim si dhe ofrimit të rikualifikimit të fuqisë 

punëtore. 

- ofrimi i linjave të volitshme kreditore prej Bankës 

për Rindërtim dhe Zhvillim me norma të ulta të interesit; 

- përkrahje të eksportit përmes disa produkteve të 

reja kreditore për eksportuesit: faktoringun eksportues 

dhe sigurimin e punës së kompanive që bashkëveprojnë 

me vende të jashtme. 

Shërbimet e veta financiare Qeveria i përqëndron 

në kuadër të Bankës Maqedonase për Mbështetjen e 

Zhvillimit (BMMZH – www.mbdp.com.mk) dhe përmes 

Fondit për inovacion fitr.mk .  

 Masat e punësimit zbatohen përmes Agjencionit 

për punësim (APRM www.avrm.gov.mk). Masat 

përfshijnë subvencionet për vetëpunësim dhe punësim, 

trajnime dhe ngjashëm si dhe masat për subvenci0nim 

të kontributeve për rritje të pagave deri në 6000 denarë 

direkt përmjes Drejtorisë të të Hyrave Publike (DAP).  

 

 

 

 

 

 

 

 

 

 

 

 

 

 

http://www.mbdp.com.mk/

2.2.2. AKTORËT TJERË 
 

Në eko-sistemin afarist të Maqedonisë së Veriut përveç 

OEMVP-së aktive janë edhe dy oda të mëdha: Oda 

Ekonomike e Maqedonisë (OEM) dhe Lidhja e Odave 

Ekonomike të Maqedonisë (LOEM), por njëashtu 

ekzistojnë edhe oda ekonomike sektoriale, bilaterale 

dhe organizata të punëdhënësve si partnerë në dialogun 

shoqëror. Më të njohura janë Organizata e 

Punëdhënësve të Maqedonisë (OPM), organizatë kjo 

motër e OEM-së, dhe Konfederata e Biznesit. Duhet 

theksuar që OEMVP së bashku me OEM dhe LOEM kanë 

bashkëpunim parimorë dhe njëherit implementojnë 

projekt të përbashkët i cili për qëllim ka të ndihmojë 

kompanitë që të jenë në përputhshmëri me ligjet. 

 

Donatorët kryesorë të cilët e përkahin vendin njëherit 

edhe odat ekonomike janë Komisioni Evropian i cili 

siguron mjete për implementim të projekteve të 

ndryshme nëpërmjet instrumenteve të ndryshme të 

financimit.  

Përkrah BE-së donatori i dytë më i madhë vazhdon të 

jenë USAID dhe SDC të cilet përkahin sipërmarrësinë, 

qasjen në financa alternative për bizneset, shërbime të 

reja për bizneset, rregullativën ligjore ejt.  

Njëashtu të pranishëm janë edhe institucionet  

financiare ndërkombëtare siç janë EBRD dhe Banka 

Boterore drejtëpredrejtë ose nëpërmjet IFC, të cilat më 

tepër përqëndrohen në institucionet financiare dhe 

ndërmarrjet më të mëdha. 

3. VIZIONI, MISIONI DHE VLERAT 
Vizioni i OEMVP-së është që të jetë lider në 

përfaqësimin e interesave të biznesit dhe në krijimin e 

një ambienti më të favorshëm për zhvillim. 

Misioni i OEMVP-së është që të organizojë, 

avancojë, mbrojë dhe promovojë interesat afariste 

brenda dhe jashtë vendit, sëbashku me sfidat e 

konkurrencës globale. 

Vlerat e OEMVP-së janë: transparenca, partneriteti, 

qëndrueshmëria, qasja e barabartë. 

- Pjesëmarrja – OEMVP kërkon përfshirjen e biznesit 

në vendim-marrje në nivelin kombëtar dhe atë lokal 

lidhur me çështje të cilat prekin atë dhe njëkohësisht 

duhet patjetër të sigurojë dhe përfshirjen e 

ndërmarrjeve anëtare të OEMVP-së në vendim-marje; 

- Transparenca – OEMVP është shembull i një 

organizate të hapur dhe të përgjegjshme. Në gjendje 

kur lufta kundër ndikimeve partiake është 

vendimtare për bizneset dhe sundimin e ligjit, si dhe 

për luftimin e korrupsionit, OEMVP themelon 

lidershipin me shembull në transparencë; 

- Partneriteti – OEMVP është rezultat i partneritetit 

të ndërmarrjeve që janë bashkuar për të arritur 

objektivat e tyre të përbashkëta dhe ajo do ta ushqejë 

partneritetin me veprues tjerë: odat tjera dhe 



 

20 
 

organizatat e biznesit, agjencitë dhe institucionet, 

organizatat qytetare; 

- Qëndrueshmëria – për të ushtruar rolin e vet, 

OEMVP duhet të jetë e qëndrueshme, afatgjate, të 

sigurojë vazhdimësi në veprim; 

- Qasja e barabartë – OEMVP beson dhe është 

promovuese e qasjes së barabartë të ndërmarrjeve, dhe 

është kundër pengesave partiake, ideologjike, gjinore, 

të gjeneratave, gjeografike, ose pengesave tjera në 

biznes. 

4. OBJEKTIVAT STRATEGJIK TË OEMVP-SË, 

MASAT DHE AKTIVITETET 

OEMVP duke u bazuar në nevojat reale të biznesit dhe 

politikave vendore dhe rrjedha globale definonpesë 

objektiva strategjik për periudhën e viteve 2020 – 2023, 

si vijon: 

− Zbatimi i drejtë i legjislacionit si parakusht për 

shtetin e së drejtës dhe formalizimi i ekonomisë 

gri;  

− Resurset humane si shtyllë kryesore e çdo 

biznesi; 

− Nxitja e sipërmarësisë, inovacionit dhe rritja e 

konkurrueshmërisë vendore dhe rajonale të 

kompanive anëtare; 

− OEMVP – Odë me kredibilitet dhe prestigj, e aftë 

për të tërhequr anëtarë të ri nëpërmjet 

organizimit efektiv dhe profesional.  

− Si qëllim horizontal, i cili përputhet me të gjitha 

qëllimet tjera, OEMVP do të promovojë 

zhvillimin e barabartë rajonal. 

 

OEMVP do ti realizon objektivat e saja strategjike 

nëpërmjet ngritjes së kapaciteteve për rritjen e 

portofolios së shërbimeve për anëtarët dhe të zgjerojë 

aktivitetin e saj për rritjen e numrit të anëtarësisë dhe 

projekteve të cilat do ta përkrahin realizimin e këtyre 

objektivave. 

 

OEMVP edhe më tej do t’i japë përparësi inkuadrimit 

të ndërmarrjeve mikro, të vogla dhe të mesme (NVM), 

me theks të posaçëm mbi gratë, të rinjtë dhe zonat 

rurale, të cilat veprojnë në territorin e Maqedonisë Veri-

Perëndimore. OEMVP do të fillojë këshillime me 

anëtarësinë për zgjerimin e shtrirjes gjeografike nga 

Maqedonia Veri-Perëndimore në tërë territorin e 

vendit. 

4.1 ZBATIMI I DREJTË I LEGJISLACIONIT SI PARAKUSHT PËR 

SHTETIN E SË DREJTËS DHE FORMALIZIMIN E EKONOMISE GRI  

Përmirësimi dhe zbatimi i drejtë i legjislacionit si 

parakusht për shtetin e së drejtës dhe formalizimin e 

ekonomisë gri do të jetë bosht kryesorë në të cilin do të 

angazhohet OEMVP me qëllim të krijimit të ambientit 

afarist të barabartë për të gjithë dhe siguri e 

investitorëve për investimet e tyre. Oda do të stimuloj 

edhe më tepër që anëtarësia e saj të jetë më e kyçur në 

procesin e sjelljes së legjislacionit në çdo ligj që e tangon 

biznesin si mënyrë shumë e rëndësishme në krijimin e 

ambientit afarist. Njëashtu, OEMVP do të kërkojë nga 

institucionet që jo vetëm në mënyrë të tërthortë të 

konsultohet por në procesin e konsultimeve propozimet 

e saja të mirren në mënyrë serioze parasysh sepse ato 

dalin nga anëtarësia e saj, duke iu bashkëngjitur 

Komitetit Ekonomiko-Social, me pjesëmarrjen e saj në 

punën e komisioneve parlamentare dhe me konsultime 

bilaterale. Edhe pse kjo Qeveri ka pas një lëvizje pozitive 

në këtë drejtim por gjithsesi akoma ngelet për tu 

dëshiruar sepse konsultimi nuk duhet të shihet si formë 

por më shumë si substancë  në permirësimin e 

legjislacionit për të bëë biznes.  

Që të arrihet ky objektiv, OEMVP do të jetë në 

bashkëpunim të afërt me Qeverinë por edhe 

Parlamentin dhe deputetë si mënyra të ndryshme për të 

arritur deri tek ndryshimet zhvillimore përmes propozim 

politikave dhe ligjeve që tangojnë bizneset. Në të 

njëjtën kohë do të jetë zëri kritik për pushtetin ekzekutiv 

në rast të vendimeve ose politikave makroekonomike të 

cilat janë jo të favorshme për biznesin në vend. Nuk 

përjashtohet mundësia e komunikimit me Presidentin e 

shtetit për përdorimin e vetos suspenzive për ligjet të 

cilat nuk do të konsultohen ndërsa janë me rendësi për 

biznesin. 

OEMVP do të vazhdojë me kërkesat e saja për 

restrukturimin e institucioneve dhe administratës me 

qëllim të rritjes së efikasitet të birokracisë si dhe krijmin 

e ambientit më të volitshëm për  të bërë biznes. 

Në politikat dhe legjislacionin në të gjitha nivelet, si 

dhe në administratën në të gjitha nivelet, patjetër duhet 

aplikuar parimin “mendo për të voglin njëherë”. 

Ndërmarrjet mikro dhe të vogla parimisht duhet të 

shkarkohen nga rregullat, tarifat dhe gjobat e shumta. 

Tatimet duhet të përshtaten sipas mundësive të 

ndërmarrjeve mikro dhe të vogla. Nevojitet sigurimi i 

qasjes në kushte të lehtësuara të financimit, si dhe 

rrjetëzimi i ndërmarrjeve mikro dhe të vogla. 

Ndërmarrjeve duhet t’u sigurohet më tepër kohë 

për përshtatje ndaj ndryshimeve në legjislacion, me 

ndihmën e fushatave më të mëdha për informim, ku do 

të përfshihen organizatat e biznesit dhe OEMVP. 

Në fushën e zbatitmit të drejtë të legjislacionit dhe 

formalizimin e ekonomisë gri, fokus i veçantë ti 

kushtohet gjetjes së zgjidhjeve ligjore të cilat do të 

ndihmojnë dukshëm në uljen e nivelit të ekonomisë 

joformale. Rrjedhimisht OEMVP do të angazhohet te 

qasja e qeverisë të jenë në përkrahjen e kompanive për 

tu formalizuar e jo luftimin dhe asgjësimin e së njejtës 

sepse një qasje e till; do të kishte ndikim shumë të madh 

në ekonominë vendore dhe mund të shkaktojë 

disbalance të mëdha për një periudhë të caktuar. 

 

Aktivitetet Treguesit  Rezultatet 

Takimet vjetore 
me Kryeministrin 
dhe ministrat në 
Qeveri 
 
Ndjekja e sjelljes 
së legjislacionit 
Përgatitja e 
alarmeve për 
anëtarësinë 
 
 
Përpilimi i 
qëndrimit të 
OEMVP-së lidhur 
me politika dhe 
legjislacion të 
rëndësishëm 
 

1 takim 
 
 
Ndjekja e ENER-it 
Alarmet e përgatitura 
mujore për hartimin e 
legjislacionit të ri 
 
4-5 qëndrime të 
përpiluara 
 
 
 
Takimet e siguruara 
 
 
Përdorimi i 
biznisregulativa.mk 

 
 
OEMVP i 
inkuadruar dhe i 
konsultuar mbi 
sjelljen dhe 
zbatimin e 
legjislacionit 
 
 
 
 
 
 
 
 
OEMVP kontribon 
në rritjen e numrit 
tl kompanive të 
cilat janë në 

4.2 RESURSET HUMANE SI SHTYLLË KRYESORE E ÇDO BIZNESI  

 

OEMVP do të angazhohet që të kontribuojë që në 

periudhën e revolucionit të 4.0 industrial dhe mobilitetit 

të njerëzve dhe njëherit fuqisë punëtore të përkrahë 

anëtarët e saj që fokusin e tyre të biznesit ta 

përqëndrojnë në ruajtjen e fuqisë punëtore në vend. 

Këtë objektiv OEMVP do ta ndan në dy fusha: 

-  Në fushën e parë do të ndihmojë kompanitë që 

të krijojnë politika motivuese të cilat nuk janë 

domosdoshmërisht materiale por që nxisin që fuqia 

punëtore të qëndrojë në kompani dhe të zmadhojë 

efikasitetin në punë, njëkohësisht do ti informojë 

Pjesëmarrja në 
punëtori dhe 
takime bilaterale 
 
Nxitja e 
kompanive për 
shfrytëzimin e 
listave për vetë 
evaluimin me 
rregullativën 
ligjore 

përputhshmëri me 
ligjet 

Takime të 
Platformës për 
Dialog Privato 
Publik 

3-4 takime në vit  

kompanitë për portofolion e trendeve botërore të 

motivimit të punëtoreve dhe do të përgadit politika 

interne për kompanitë në bashkëpunim me aleancat 

strategjike të sajat si dhe do të promovon kyçjen e të 

rinjëve në sektorin privat. Në të njejtën kohë OEMVP do 

të organizojë trajnime për rikualifikim të fuqisë 

punësore në bazë të kërkesave të kompanive. 

-  Në fushën e dytë do të përqëndrohet në krijimin 

e politikave të cilat do ta ndihmojnë biznesin për 

zgjidhjet ligjore të cilat do të sitmulojnë fuqinë punëtore 

të kyçet më tepër në sektorin real. Propozimi i politikave 

dhe programeve të bazuara në kërkesat reale të 

kompanive  për rikualifikim të fuqisë punëtore brenda 

kompanive të cilat duhet të inkorporohen në politikat 

nacionale si përkahje për rritjen e konkurrueshmërisë së 

kompanive. 

OEMVP do të përkrah fuqishëm kyçjen e femrës në 

tregun e punës duke krijuar vende pune me orar të 

pjesshëm, masë e cila dukshëm do të ndihmonte shumë 

sektorë të cilët hasin mungesë të fuqisë punëtore në 

vend. 

Fokus të veçantë në këtë katërvjeçar të zbatimit të kësaj 

strategjie, OEMVP do ti kushton edhe liberalizimit të 

tregut të fuqisë punëtore duke u nisur nga fakti se një 

pjesë shumë e madhe e kompanive anëtare kanë ankesa 

për mospasje të fuqisë punëtore për realizimin e 



 

27 
 

detyrave të punës. Liberalizimi i tregut është kërkesë e 

kompanive e cila ndikon direkt në realizimin e planeve 

të kompanive për rritje dhe zhvillim, që në aspektin 

makroekonomik do të ndikon edhe në rritjen e 

përgjithshme ekonomike të ekonomisë vendore. 

 

 

 

Aktivitetet Treguesit  Rezultatet 

Trajnime për 
rikualifikim të fuqisë 
punëtore 

 
Propozim ndryshim 
te ligjeve për qasje te 
lehtësuar në treg 

2 cikle 
 
 
 

20-40 
punëtore të 
rikualifikuar 

 

 

4.3 Nxitja e sipërmarrësisë, inovacionit dhe rritja e 

konkurrueshmërisë vendore dhe rajonale të 

kompanive anëtare 

 

Sipërmarrësia është shtytësi kryesor i çdo ekonomie 

bashkëkohore sepse paradigma e saj e ndryshon edhe 

kahjen e mendësisë shoqërore dhe promovon vetë 

iniciativën tek të rinjtë. 

Hapërimi i sipërmarrësisë në këtë dekadë të re të këtij 

mileniumi ka shumë sfida por edhe mundësi të cilat 

duhet të përkahen në mënyrë sistemore që niveli i 

suksesit dhe mbijetesës së tyre në tregun real të rritet. 

Qasja në financa vazhdon të ngelet njëra prej sfidave 

dhe kufizimeve të zhvillimit të bizneseve në nivel global 

e posaçërisht në Maqedoninë e Veriut. Problem edhe 

më të madh në qasjen në financa kanë NMVM-të 

prandaj OEMVP do të angazhohet në promovimin e 

burimeve alternative të financimit dhe uljen e normave 

bazë të interesit të kredive konvencionale. OEMVP 

vazhdon me qasjen e saj se duhet të zhvillohen fonde të 

garancisë të cilat do të kompenzonin dëmet deri në një 

nivel të caktuar për kompanitë e sidomos kompanitë të 

cilat operojnë në viset rurale dhe zona më pak të 

zhvilluara. 

OEMVP vështron diasporën jo vetëm si mbështetës të 

konsumit, por edhe si investitor. Diaspora si investitor 

është e gatshme të investojë në viset (vendlindjet) ku 

investitorët e huaj nuk janë të gatshëm për të investuar. 

Për ta nxitur këtë proces, nevojitet që diaspora të 

përfshihet në aktivitetet promotive të Qeverisë, për ta 

lehtësuar punën valutore dhe financiare me vendet e 

huaja, si dhe aktivitete tjera për lehtësimin e 

investimeve nga diaspora. Ne kete process nje kontribut 

te veçante do të ketë Strategjia e Diasporës e miratuar 

nga ana e Qeverisë në të cilën Oda do të insiston që ajo 

të implementohet dhe në implementimin e saj të merr 

pjesë aktive edhe ajo. 

Përqëndrimi i Odës në ngritjen e nivelit të 

sipërmarrësisë dhe anëtarësisë së saj nëpërmjet 

digjitalizimit të proceve te kompanive dhe inkorporimit 

të teknologjive të reja në proceset e punës. Revolucioni 

Industrial 4.0 kryesisht bazohet në digjitalizim, andaj 

OEMVP përqëndrohet që anëtarët e saj të hapërojnë me 

kohën dhe të mbajnë tregjet ku operojnë por edhe të 

fitojnë tregje të reja duke qenë më konkurrues në treg. 

OEMVP do të stimulon anëtarësinë e saj në inkorporim 

të teknologjive të reja në proceset e punës dhe në të 

njejtën kohë duke ju prezantuar mundësitë e financimit 

për të njejtat.   

Oda Ekonomike e Maqedonisë Veri-Perëndimore 

do të vazhdojë fuqishëm të përkrah akvtivitete që nxisin 

sipërmarrësinë me vazhdimin e aktiviteteve 

“Sipërmarrësi i Vitit” dhe publikimi i katalogut “TOP 

100” dhe aktivitete tjera të cilat do të motivojnë 

sipërmarrësit e rinj por edhe motivim të të rinjëve për 

kyçje në sipërmarrësi duke theksuar inkuadrimin e 

femrave dhe të rinjtë nga viset rurale. 

Rritja e konkurrencës vendore dhe rajonale të 

anëtarëve të saj OEMVP do ta përkrah përmes një pako 

më të madhe të shërbimeve të cilat dukshëm do ti 

përkrahin kompanitë që të rrisin konkurrencën e tyre 

brenda dhe jashtë vendit. 

Në këtë kontekst fokus të veçantë do ti kushtohet 

transferimit të bizneseve familjare nga gjenerata në 

gjeneratë por edhe transferimin nga ndërmarrja 

familjare në atë profesionale si parakusht për rritje dhe 

zhvillim të biznesit. 

Sfidat kryesore në BE për kompanitë familjare janë: 

• niveli i ulët i njohurive të politik-bërësve për 

nevojat e bizneseve familjare dhe kontributin e 

tyre   ekonomik dhe shoqëror në shoqëri; 

• qasja në çështje të financave dhe taksave; 

• rëndësia e përgatitjes së transferimeve të 

biznesit herët; 

• qeverisja familjare - balancimi i familjes, 

pronësisë dhe aspekteve të biznesit; 

• tërheqjen dhe mbajtjen e një fuqie punëtore të 

aftë; 

• edukimi i sipërmarrjes dhe trajnimi i menaxhimit 

specifik i familjes-biznesit. 

Problemet dhe sfidat me të cilat ndeshet edhe biznesi 

vendor dhe adresimi i këtyre problemeve paraqet 

shtyllë kryesore në të cilën do të përqëndrohet OEMVP 

në 4 vitet e ardhshme. 

OEMVP në kuadër të kësaj objektive do të trajton edhe 

stimulin e kompanive për kyçje më të madhe në industri 

dhe prodhim si dhe përfshirja më e madhe e kompanive 

anëtare në sektorin e përpunimit, si dhe përdorimin e 

teknologjive të reja, krahas gjendjes së tanishme ku 

dukshëm dominon tregtia Kjo është sfida e të gjitha 

kompanive me pronar shqiptar, pasi që kontribojnë me 

një pjesë të madhe në BPV-në e shtetit. 

Rajonalizimi i bizneseve vazhdon të jetë pikë shumë e 

rëndësishme e OEMVP-së duke ofruar në kohë të njejtë 

pako të inforatave për hyrje në tregje të cilat do t’ua 

lehtësojnë hyrjen e kompanive në ato  tregje. 

 

 

 

 

 

Aktivitetet Treguesit  Rezultatet 

Çmimi 
“Sipërmarrësi i 
Vitit” 
 
“Top 100” 
 
 
Përpilimi i 
qëndrimeve të 
OEMVP-së për 
çështjet lidhur me 
temën 
 
Shërbimet për 
anëtarët 

1 takim vjetor 
 
 
Publikimi dhe 
promovimi 
 
2 qëndrime të 
përpiluara 
 
 
 
 

Nxitja e sipërmarrësisë (sociale) 
 
Konkurrenca e ndershme 
 
 
Konkurrueshmëria, 
rajonalizimi/ndërkombëtarizimi 

4.4 OEMVP – Odë me kredibilitet dhe prestigj, e aftë 

për të tërhequr anëtarë të ri nëpërmjet organizimit 

efektiv dhe profesional 

 

OEMVP është organizatë e pavarur dhe apolitike 

me kredibiltet dhe prestigj të njohur nga komuniteti i 

biznesit në vend dhe rajon, organizatat ndërkombëtare 

si Banka Botërore dhe Forumi Ekonomike Botëror e 

tjerë dhe referencë për realitetin ekonomik në kuluaret 

diplomatike. Bashkëpunon me Qeverinë dhe 

institucionet tjera shtetërore dhe në të njejtën kohë 

mban qëndrimet e saja të cilat shpeshherë janë në 

kundërshtim me veprimet e pushtetit dhe përpiqet që 

të njejtat ti paraqes në opinionin e gjërë përmes 

mediave por edhe në takimet direkte si dhe përmes 

dërgimit të ankesave me shkrim. 

Për arritjen e qëllimeve të saja të cilat burojnë nga 

vetë bizneset OEMVP bashkëpunon me Odën 

Ekonomike të Maqedonisë (OEM) dhe Lidhjen e Odave 

Ekonomike të Maqedonisë (LOEM), dhe odat tjera kur 

ka qëndrime të përbashkëta dhe të merret pjesë në 

aktivitete të përbashkëta, por me të njejtën qasje 

vepron edhe me odat ekonomike të rajonit duke 

përfshirë ato të Kosovës, Shqipërisë, Turqisë etj. 

 Njëashtu, OEMVP merr hapat e duhura përmes 

ndërtimit të marrëdhënieve me publikun dhe 

pjesëmarrjen e shtuar në media, përfshirë këtu dhe me 

deklarata, mendime dhe qëndrime në programet 

informative, ose me pjesëmarrje në emisione debative 

që të jetë më afër biznesit dhe gjithmonë ti prezenton 

problemet e tyre. 

 Rrjedhimisht, të gjithë objektivat paraprake mund të 

realizohen përmes organizimit efektiv dhe efikas i cili jep 

rezulatate për cilat anëtarësia është e kënaqur. Përmes 

profesionalizimit dhe kompetencës së dëshmuar do të 

mbahen anëtarët aktual dhe sigurisht që do të joshen 

edhe anëtarë të rinj nga të gjitha rajone e vendit. 

OEMVP i është përkushtuar rritjes së numrit të 

anëtarëve, si dhe diversifikimit të tyre sipas sektorëve 

nga vijnë, dhe rritja e numrit të anëtarëve të themeluar 

nga gra. Posaçërisht është e rëndësishme që anëtarët të 

jenë aktiv në Odë. Me këtë, OEMVP duhet të hartojë një 

Strategji për tërheqjen e anëtarëve të rinj, duke zbatuar 

vizita nga dera në derë. 

Për të qenë një organizatë joshëse për anëtarët, ajo 

duhet qenë efektive, të realizojë rezultate që u 

nevojiten anëtarëve. OEMVP patjetër duhet të jetë 

transparente dhe pjesëmarrëse për anëtarët, 

nëpërmjet transparencës dhe inkuadrimit në punën e 

organeve të OEMVP-së, nëpërmjet informimit të 

rregullt. Do të vendosen mënyra të rregullta të 

komunikimit, si nëpërmjet informatorëve, ashtu dhe 

nëpërmjet mediave të reja (ueb faqes, Facebook faqes, 

Instagramit, Linkedin etj). OEMVP do të vazhdojë dhe 

komunikimin e drejtpërdrejtë, me “Roadshow të 

Odës”organizimin e takimeve në rajonet e ndryshme, ku 

OEMVP do t’i vizitojë anëtarët. 

OEMVP do të themelojë një bazë interaktive të të 

dhënave për anëtarët. 

Njëra nga çështjet të cilat do të shqyrtohen do të 

jetë balanci midis të drejtave dhe obligimeve, para së 

gjithash, pagimi i taksës së anëtarësisë, si dhe vendosja 

e taksës së anëtarësisë sipas madhësisë së ndërmarrjes. 

OEMVP është në përmirësim të vazhdueshëm të 

transparencës dhe përfshirjes në punën e organeve të 

veta, duke e inkuadruar dhe informuar anëtarësinë për 

punën e organeve. Në organet e OEMVP-së duhet të 

përmirësohet pjesëmarrja e anëtarëve të themeluar nga 

gra dhe të rinj, të ketë përfaqësim përkatës të rajoneve 

dhe sektorëve.  

OEMVP do ta përcaktojë nevojën për organizim në 

grupacione sipas sektorëve dhe formalizimin e tyre. 

OEMVP do ta shqyrtojë nevojën për një organizatë 

të punëdhënësve si partner formal në dialogun 

ekonomiko-social. Do të thotë, dialogu ekonomiko-

social (këshilli) edhe në nivelin nacional edhe në atë 

evropian parasheh përfshirje të organizatës së 

punëdhënësve, e jo të Odave. 

OEMVP do të ndërtojë një kapacitet të brendshëm, 

i cili do të punësojë staf përkatës, profesionist dhe 

kompetent. Në të njëjtën kohë, zyra ekzekutive do ta 

përmirësojë llogaridhënien dhe përgjegjësinë e saj, si 

për rezultatet, ashtu dhe për financat. 

Do të punohet në drejtim të përmirësimit të 

kapacitetit të përgjithshëm dhe të Këshillit Drejtues, 

Këshillit Mbikëqyrës dhe Zyrës Ekzekutive të OEMVP-

së, me trajnime të përbashkëta ose vizita studimore të 

shembujve të suksesshëm. 

 

 

Aktivitetet Treguesit  Rezultatet 
 
Pjesëmarrja në takime 
me OEM dhe LOEM 
 
Takimet me odat e 
rajonit 
 
Anëtarësia në rrjete 
ndërkombëtare 
 
Deklaratat për mediat 
dhe pjesëmarrjet në 
emisione debative 
 

 
Numri dhe cilësia e 
takimeve 
 
 
Numri dhe cilësia e 
takimeve 
 
 
 
 
 

 
 
 
Partneritete më 
të fuqishme 
 
 
 
 
Marrëdhënie të 
përmirësuara me 
publikun 

Rritja e anëtarësisë 
Rritja e anëtarësisë 
aktive (pagesa e 
anëtarësisë) 
Rritja e anëtarëve 
(kompanive_ të 
themeluara nga gratë 
 
Informatori elektronik 
Mediat e reja 
Karvani i Odës 
 
Baza e anëtarëve 
 
Seancat e rregullta dhe 
mirë të organizuara të 
organeve 
 
Struktura organizative 
(përkufizimi i 
përgjegjësive) dhe 
sistematizimi i punëve 
dhe vendeve të punës 
 
Trajnimet, vizitat 
studimore 
 
Sistemet dhe proceset e 
përshtatura organizative 
 

 
Numri dhe diversifikimi i 
anëtatëve 
 
 
Numri i informatorëve 
Numri i depërtimeve të 
postimeve 
 
 
 
 
Numri dhe cilësia e 
seancave 
 
 
 
 
 
 
 
 
Standardi ISO i aplikuar 
 

 
 
Joshja e 
anëtarësisë 
 
 
 
 
 
 
 
 
 
Menaxhimi më i 
mirë 
 
 
 
Zyra Ekzekutive 
me staf 
profesionist 

5. OEMVP shërbime për antarët 

1. Qasje në anëtarsinë e Odës, sektorët industrial 
apo grupacionet e veçanta – varësisht nga 
kategoria e anëtarësisë; 

2. Përkrahje logjistike për organizimin e vizitave në 
panaireve në vend dhe jashtë vendit (organizim, 
, rezervim të hotelit, sigurim i hyrjeve për 
manifestime, ndërmjetësim gjatë nxjerrjes së 
vizave, kontakte me organizatorë); 

3. Pjesëmarrje në panaire të ndryshme; 
4. Informata (të përditësuara) mbi ngjarje të 

ndryshme ekonomike dhe politike përmes 
Deskut të Shërbimeve për Anëtarësinë; 

5. Qasje falas në informatorin ekonomik 
Economicus; 

6. Qasje falas në informatorin juridik Juris/Juris 
Alarm; 

7. Qasje falas në informatorin Dobia; 
8. Regjistrim dhe përdorim i platformës digjitale 

bwall.biz; 
9. Pjesëmarrje dhe participim në grupacionet tona 

që përfaqësojnë sektorët e ndryshëm; 
10. Mundësia e shfrytëzimit të shërbimit Anëtarët 

për anëtarët (lidhja e ofertës dhe kërkesës mes 
anëtarve);  

11. Takime me ministritë dhe institucionet tjera 
publike (varësisht nga nevoja); 

12. Organizimi i takimeve B2B; 

13. Përfaqësim i interesave të anëtarsisë para 
institucioneve shtetërore si dhe 
ndërkombëtare; 

14. Artikulim i interesit/nevojave të bizneseve para 
qeverisë (propozime për ndryshime të ligjeve 
apo strategjive të ndryshme në interes të 
zhvillimit ekonomik, propozimi i masave 
adekuate për raste konkrete); 

15. Takime/vizita kompanive anëtare (Roadshow); 
16. Informata për rregullativat aktuale, ligje, 

regullore,  rekomandime, udhëzime, regjime 
doganore të BE etj përmes Deskut të 
Shërbimeve për anëtarësinë; 

17. Përgatitja e dokumenteve të brendshme të 
kompanive konform obligimeve që dalin nga 
rregullativa ligjore; 

18. Asistimi i kompanive në qasje tek fondet 
alternative për investime; 

19. Asistim i kompanive në zbatimin e  standardeve 
të funksionimit të kompanive anëtare: ISO, 
HACCP dhe HALAL standarde; 

20. Përpilimi i analizave ekonomike me kërkesë të 
anëtarit; 

21. Trajnime të ndryshme që ju ofrohen kompanive 
anëtare; 

22. Promovim elektronik i kompanive në rrjetet 
sociale të OEMVP-së; 

23. Hapësirë në web faqen e OEMVP-së për të 
kërkuar punëtor sipas profilit që ka nevojë 
kompania e juaj; 

24. Publikim i ofertës/kërkesës suaj në web faqen 
tonë; 

25. Mundësi për blerje të banerit reklamues për 
Kompaninë tuaj në web faqen e OEMVP-së; 

26. Organizon trajnime me tema të ndryshme, 
seminare,forume, konferenca;   

27. Asistim në qasjen deri tek  shpalljet publike 
(Tender e-ankand); 

28. Reklamë në Katalogun TOP 100. 


